
				இப்பக்கம் மெய்ப்பு பார்க்கப்படவில்லை
நெ. து. சுந்தரவடிவேலு 379

இயக்குநர் என்னை அழைத்து, தமக்குப் பதிலாகப் போய்க் கண்காட் வியைத் திறந்து வைக்கும்படி இருபத்துநான்கு மணி அறிவிப்போடு ஆணையிட்டார்.

நான் நழுவப் பார்த்தேன்.

‘இரயிலில் இடம் கிடைக்காது; கோவையில் தங்குவதற்கும் இடம் கிடைக்காது’ என்று சொன்னேன்.

தொலைபேசி வழியாகப் புகைவண்டியில் இடம் கிடைக்கும்படி செய்தார்.

ஜி.ஆர். தாமோதரன்

‘பிளைமேடு ஜி.ஆர். தாமோதரன் என்னோடு சென்னைப் பல்கலைக்கழக ஆட்சிக்குழுவில் இருக்கிறார். எனக்கு மிகவும் வேண்டிய பெரிய மனிதர். நீ அவரோடு தங்கு.

‘நானே, தொலைபேசி வழியாக, நீ அவருடைய விருந்தாளியாகச் செல்வதைத் தெரிவித்து விடுகிறேன்’ என்று சொல்லியபடியே கோவையோடு தொடர்பு கொண்டார். திரு. தாமோதரனிடம் தெரிவித்தார்.

அவ்வேற்பாட்டின்படி, இயக்குநருக்குப் பதில் நான் கோவை சென்றேன்; இட்ட பணியினை நிறைவேற்றினேன்; அங்கே சர்.ஆர்.கே. சண்முகம் முதல் பலருடைய பாராட்டைப் பெற்றுக்கொண்டு சென்னை திரும்பினேன்.

திரு. ஜி.ஆர். தாமோதரனின் இல்லத்தில் அவரது விருந்தாளியாகத் தங்கினேன்; அன்பான, பண்பான உபசரிப்பைப் பெற்றேன்.

அப்போது ஏற்பட்ட நட்பு, வளர்பிறையென வளர்ந்துள்ளது. இயக்குநர் ரெட்டியாரின் மதிப்பீடு முழுக்கமுழுக்கச் சரி என்று மெய்ப்பித்து வருகிறார்.

எப்போதும் என்னிடம் வரம்புக்கு அப்பாற்பட்ட சலுகை பெற அவர் முயன்றதே இல்லை.

நெல்லுர் மாவட்ட விளையாட்டுப் போட்டித் தலைமை

நெல்லூர் மாவட்ட விளையாட்டுப் போட்டிகள் 1952 ஆம் ஆண்டு பிப்ரவரியில் இயக்குநர் தலைமையில் நடக்க ஏற்பாடாகி இருந்தது.

அரசின் உடனடிப் பணி பற்றி, இயக்குநர் அங்குச் செல்ல முடியாத ரிலை ஏற்பட்டது.

